
Wičhátakunišni Wóokiye Lá yo/ye
Wóuŋspe Omnáye Naíŋš Omás’apȟe Ogná: Tȟakíni 
kiŋ nakúŋ Wičháša/Wíŋyaŋ na Thiógnaka Wóečhuŋ 
kiŋ él oígwapi okíhipi, naíŋš eháŋni oígwapi háŋtaŋš, 
ópȟawičhakhiyapi kta héči lél kpasípi okíhipi: 
www.DisasterAssistance.gov. Na nakúŋ tȟákíni 
kiŋ tȟómas’apȟe ogná FEMA tȟa wóslolye oyáŋke 
ektá yápi okíhipi. Tȟóeyaš app kiŋ tȟómas’apȟe él 
khul’ókšupi kte héčha, app mas’óphiye ogná naíŋš 
létaŋhaŋ: www.fema.gov. 

Omás’apȟe uŋ: Tȟakíni kiŋ FEMA išíčhola mas’ákipȟapi 
okíhipi, lél: 800-621-3362, na él wóokiye lápi naíŋš 
eháŋni héčhuŋpi háŋtaŋš, wóštaŋpi kpasípi okíhipi. 
Oyáte eyá nuŋȟčháŋ naíŋš núŋǧekpa kiŋ hená, naíŋš 
iyápi ektá ečhétukapi šni háŋtaŋ, TTY uŋ 800-462-7585 
mas’ákipȟapi okíhipi. Naháŋ nakúŋ tóna 711 naíŋš VRS 
úŋpi héči hená 800-621-3362 mas’ákipȟapi kte.

Iyé Íyatayela: Wičhátakunišni Wóokiye Thípi Ektá Yápi 
Čhíŋpi Háŋtaŋš

•	 Héčha enágna hé. Waŋží nikhíyela háŋ héči 
slolyáya yačhíŋ háŋtaŋš, www.fema.gov/mobile-app 
ektá étuŋwiŋ naíŋš 1-800-621-3362 mas’ákiphiŋ 
naíŋš www.DisasterAssistance.gov él yá yo/ye.

•	 Wičhátakunišni Tȟakíni Awáŋyaŋke kiŋ nakúŋ 
thiíyaza yápi na átayela wóničiyakapi kte séče. Na 
hená FEMA kȟaŋsú, itówapi iyáyustag yuhápi na 
ničípazopi kte.

Toháŋl wókhipažiŋ wówapi kiŋ
iyáyewayiŋ kte héčha he?

Takú ečhámuŋ kte héčha he?
Wówapi káǧiŋ na él tákuwe FEMA ipáyeȟ wóštaŋpi 
kéčhaŋni kiŋ iwóglaka yo/ye. Yuŋkȟáŋ gluwíčakȟa yo/ye 
- wówapi uŋ takú iháŋgničhiyapi kiŋ uŋkípazopi na 
tókheškhe táku yalá kiŋ yáglúwičakȟa oyákihi héči 
iyáyustag hiyúuŋkhiya po/pe.

Táku hiyúuŋyakhiyapi k’éyaš, wónaȟ’úŋ kiŋ lé él owá 
yaŋkíŋ kte héčha: ničháže, FEMA lápi wówapi wóiyawa 
nitȟáwa kiŋ, makȟóčhažeyáte nitȟáwa kiŋ (wičhátakuni 
šni kiŋ itȟókab), omás’apȟe wóiyawa nitȟáwa kiŋ, na 
leháŋl tuktél yathí kiŋ (makȟóčhažeyáte kiŋ). Wóiyawa 
k’uŋ hená Wóyuštaŋ Wówapi kiŋ él owá yaŋké; oyúblaye 
waŋží él, ničháže na nitȟá makȟóčhažeyate kiŋ iwáŋkab.

Tókhiya iyáyewayiŋ kta he?

Lél iyáyeya yo/ye:
FEMA
P.O.Box 10055
Hyattsville, MD 20782-8055

Toháŋl wókhipažiŋ wówapi
mitȟáwa kiŋ héčhetulapi héči 
slolwákiyiŋ kta he?
FEMA nitȟá wówapi kiŋ ičúpi ohákab, wikčémna 
napčíyuŋka-čhaŋ imáhel wóyuštaŋ wówapi tȟókča 
waŋží iyáču kte. 

Hé itȟókab wónaȟ’uŋ oyále háŋtaŋš, naíŋš 
makȟóčhažeyáte yaglútȟokča na onáȟ’uŋwičháyaya 
yačhíŋ háŋtaŋ, www.DisasterAssistance.gov ektá 
yíŋ na “Check Your Application Status” ayúkpi yo/ye. 
Naíŋš FEMA tȟa wóokiye omás’apȟe kiŋ mas’ákipȟa 
yo/ye - 800-621-FEMA (3362).

aŋpétu

60

Wókhipažiŋ wówapi kiŋ wikčémna šákpe-čhaŋ imáhel iyáyeyayiŋ 
kte héčha (wíyawapi aŋpétu kiŋ Wóyuštaŋ Wówapi él owá yaŋké).

Wóiyuŋǧe bluhá háŋtaŋš tókhel
waȟ’áŋ kta he?

FEMA tȟa wóokiye omás’apȟe kiŋ mas’ákipȟa yo/ye - 
800-621-3362 (voice/711/VRS). Spayóla iyápi: 2 
apút’iŋza yo/ye.
TTY: 800-621-3362. Naíŋš:
www.DisasterAssistance.gov ektá yá yo/ye.

FEMA tȟa WÓYUŠTAŊ WÓWAPI kiŋ HÉČHETUYALA 
šni HÁŊTAŊŠ LEČHEL EČHÚŊ WO/WE
FEMA TȞA WÓŠTAŊPI, IYÓTAŊŠ MÁZASKA TÓNA NIČÍPAǦAŊPI KIŊ 

HÉČHETUYALA ŠNI HÁŊTAŊŠ, WÓKHIPAŽIŊ WÓWAPI WAŊŽÍ KÁǦA YO/YE.

Omás’apȟeyeya:
800-827-8112
Attn: FEMA Appeals Officer

Naíŋš

Wičhátakunišni 
Wóokiye Lápi
FEMA Wóokiye Mázaska  
kiŋ hé Óničiya Okíhi
FEMA B-545/Pȟežítȟo Wí 2019

Sioux



Tókheškhe FEMA óničiya okíhi he?
Wičhátakunišni ayákhipȟa háŋtaŋš, líla othéȟike, na 
iglúečhetu wačháŋni kiŋ hé táku k’éyaš mázaska ól’ota 
aíkȟowake. Čha FEMA Wóokiye Mázaska kiŋ hé niyé 
naháŋ nithítakuye kiŋ óničiyapi okíhi. 

Thípi Wóokiye: 
Thípi Wóokiye kiŋ tónakiya óničiya okíhi, léčhuŋp-s’e:

Thiólotapi Wóokiye: Yathí kiŋ haŋkéyela naíŋš átaya 
iháŋgničhiyapi háŋtaŋš, íȟaŋhaŋ thiólol yaúŋ kiŋ 
ičhúŋhaŋ, mázaska uŋ óuŋničiyapi uŋkókihipi.

Íȟaŋhaŋ Thípi Wókayežu: Tuktél íȟaŋhaŋ yaȟpáye 
háŋtaŋ, mázaska tóna yakáyežu kiŋ owá éyagnake kiŋ 
héktakiya uŋníčayežupi uŋkókihipi séče.

Thiáphiyapi: Yathí kiŋ haŋkéyela naíŋš átaya 
iháŋgničhiyapi háŋtaŋš, mázaska uŋ aphíyakiyiŋ kta 
čha uŋníč’upi uŋkókihipi séče. Háŋtaŋš, mázaska 
kiŋ lé uŋ yathí kiŋ taŋyáŋ othí phičá kiŋ heháŋyaŋ 
aphíyakiyiŋ kte (naíŋš tuwá aphíničičhiyiŋ kta 
yéčayežu kte).

Thípi Lečhála Opȟétȟuŋpi: Yathí kiŋ átaya 
iháŋgničhiyapi háŋtaŋš, na othí wašté kta átaš 
aphíye phičá šni háŋtanaš, mázaska uŋ óuŋničiyapi 
uŋkókihipi séče.

Thípi Wičhák’upi: Enágnala, tuktél yathí kiŋ 
itȟáŋokšaŋ tukténi thi-phíča šni háŋtaŋš, héčhetu 
khéš FEMA thiyúslohaŋpi naíŋš íȟaŋhaŋ-thípi waŋží 
uŋníč’upi naíŋš uŋkónič’upi uŋkókihipi.

Wóokiye Uŋmá:
Wóyuha Wóokiye: Wičhátakunišni él táku 
wóyuha iháŋgničhiyapi háŋtaŋš - čhaŋéglepi 

naíŋš wíkhičhaŋye naíŋš maswíkhičhaŋye ešáša 
- óuŋničiyapi uŋkókihipi. Aphíyayiŋ kta mázaska 
uŋníč’upi naíŋš táku iháŋgničhiyapi kiŋ hená lečhála 
uŋníč’upi uŋkókihipi.

Okhúže Thípi/Hiáphiye: Wičhátakunišni kiŋ tókheȟčiŋ 
úŋtȟuŋniye háŋtaŋš, wašíču wakȟáŋ mázaska naíŋš 
hiáphiye mázaska uŋ óuŋničiyapi uŋkókihipi. Táku kiŋ 
lená úŋ tȟáŋtaŋhaŋ mázaska kiŋ hé uŋníč’upi: okhúže 
thípi wókayežu, khúš’iwatȟokšu wókayežu, pȟežúta 
wókayežu, na maswíkhičhaŋye uŋ nizáni naíŋš ní yaúŋ.

Wičháȟapi: Nithítakuye waŋží wičhátakunišni uŋ 
t’é háŋtaŋš, wókayežu eyá hé aíkȟowaka héči hená 
uŋníčičayéžupi uŋkókihipi séče. Táku kiŋ lená úŋ 
tȟáŋtaŋhaŋ mázaska kiŋ hé uŋníč’upi: wičhát’a 
čhaŋwógnaka na aháŋkiktapi/wičháȟapi wókayežu.

Wakȟáŋyeža Awáŋwičhayaŋkápi: Wičhátakunišni 
čháŋna íyohakab hokší-awáŋyaŋkapi kiŋ hé eyášna 
oíyeye šíčiŋ naíŋš othéȟike. Čha wakȟáŋyeža 
etáŋ naháŋȟči waníyetu akéyamni ihúŋnipi šni čha 
wičháluha háŋtaŋ, naíŋš wakȟáŋyeža etáŋ tȟaŋzánipi 
šni naíŋš ečhétukapi šni (waníyetu 21 aókpaniyaŋ) 
čha wičháluha háŋtaŋš, hokší-awáŋyaŋkapi wókayežu 
uŋ óuŋničiyapi uŋkókihipi.

Táku Tȟoktȟókeča: Uŋgnáš takúku wičhátakunišni 
kiŋ itȟókab luhá šni éyaš waná yačhíŋ kte, na hená 
opȟétȟuŋ óuŋničiyapi uŋkókihipi. Léčhuŋp-s’e: owáŋka 
iyáǧopa (spáya/púza héčha) waŋží, čhaŋínakseye 
waŋží, wónaičhaǧe waŋží (uŋ tuwá zaní naíŋš ní úŋ 
kte kiŋ héčha).

Iyéčhiŋkíŋyaŋka: Nitȟá iyéčhiŋkíŋyaŋke naíŋš 
iwátȟokšu čík’ala kiŋ wičhátakunišni uŋ uŋ-phíča šni 
háŋtaŋš, aphíyakiyiŋ naíŋš lečhála waŋží opȟéyatȟuŋ 
kta čha óuŋničiyapi uŋkókihipi.

Iglákapi na Wakígnakapi Mázaska: Yathí kiŋ aphíyapi 
čha íȟaŋhaŋ iyáglakiŋ na tuktél wóyuha yégnakiŋ kte 
héčha háŋtaŋš, mázaska uŋ óuŋničiyapi uŋkókihipi 
séče. Naíŋš yathí kiŋ átaš aphíye phičá šni čha iglág 
ilániŋ kte héčha háŋtaŋš, héčhiyataŋhaŋ mázaska uŋ 
óuŋničiyapi uŋkókihipi séče.

Wayúžažapi na Yuȟéyab Waíčupi: Mnihíyaya 
waŋží ayákhipȟa háŋtaŋš, yathí él takúku pakhíŋtapi 
naíŋš yužážapi naíŋš yuskápi kte héčha, na hená uŋ 
mázaska uŋníč’upi uŋkókihipi séče.

Wótheȟike Tȟáŋka: Yathí kiŋ othí phičá šni háŋtaŋš, 
na tukténi oónakižiŋ niníče háŋtaŋš, Wótheȟike Tȟáŋka 
mázaska uŋ óuŋničiyapi uŋkókihipi séče, wáŋčagna.

Wóokiye Uŋyákilapi Háŋtaŋš, Leníčheča 
Kte Héčha:
§ Tuktél yathí kiŋ hél Tȟuŋkášilayapi kiŋ 

“wíčhátakunišni makȟóčhe” čhažéyatiŋ kte héčha;

§ Niyé naíŋš ób yathí kiŋ waŋží Míla Háŋska Makȟóčhe 
él wóopȟe otȟápȟeya (wówapi sutá ečhíyataŋhaŋ) 
yaúŋ kte héčha; 

§ Wičhátakunišni kiŋ uŋ wóiyotiyekiye óta luhá na 
wóakhipȟa wóokiye eyá luhá kiŋ akáȟpe šni háŋtaŋš, 
naíŋš wóakhipȟa wóokiye mázaska aókpaniyaŋ nič’úpi 
háŋtaŋš, óuŋničiyapi uŋkókihipi séče. (Tȟokéye ȟčiŋ 
wóakhipȟa wóokiye mázaska yalá kte héčha.)

Táku Nakúŋ FEMA Ečhúŋk’uŋpi
Wókikčaŋpte: Wičhátakunišni akhípȟapi háŋtaŋš, líla 
wótheȟike óta, na wóiyokšiče óta, na wóiyotiyekiye 
óta aíkȟowake. Hé uŋ tuwá wówičhayakiyápi kta čha 
iyáyewičhuŋyaŋpi kte. Anániǧoptaŋpi na níkčaŋptapi kte.

Wówaši Gnúnipi Wóokiye: Wičhátakunišni uŋ wówaši 
niníče háŋtaŋš, na tuktél yathí kiŋ hél Tȟuŋkášilayapi 
kiŋ “wíčhátakunišni makȟóčhe” čhažéyate háŋtaŋš, 
óuŋničiyapi uŋkókihipi, wówaši tȟéča waŋží iyénič’iyiŋ 
kta čha. Wóokiye kiŋ lená U.S. Department of Labor 
hé oȟlátheya íŋyaŋkiŋ naháŋ makȟópašpe naíŋš 
otȟúŋwahe naíŋš ikčé oyáte wóitȟaŋčhaŋ kiŋ é čha 
enágna waíŋyaŋgkhiyápi.

Wóopȟe na Owáyasu Wóokiye: Tóna wičhátakunišni 
akhípȟapi na waȟpáničapi čha owáyasu wókayežu 
glayéžupi okíhipi šni hena ówičhuŋkiyapi. Išíčhola 
wákhiya wičháša/wíŋyaŋ eyášna iyéwičhuŋkičíčhiyapi.

Wičhátakunišni Wóokiye: Tóna ówičhuŋkiyapi 
éyaš héčhena naókpanipi naíŋš tóškhe iyótiyekiyapi 
héči hená Thiógnaka Iglúečhetu Wóawačhiŋ kaȟ-
ówičhuŋkiyápi na iyópteya ówičhuŋkiyápi.

Okȟólakičhiye Uŋmá Ób Uŋškáŋpi
Wičhátakunišni tȟakíni ówičhakiyiŋ kta čha FEMA 
wóitȟaŋčhaŋ na okȟólakičhiye tȟoktȟókča ób wówaši 
ečhúŋk’uŋpi. 

FEMA nakúŋ Míla Háŋska Wawíyopȟeya Čikčík’ala 
Okȟólakičhiye kičhí škáŋ, na ečhél wičhátakunišni 
makȟóčhe ečhékčhe thiyúha na thiólote kiŋ 
mázaska owíčhak’upi. Nakúŋ wawíyopȟeya waŋžíni 
íŋyaŋgyakhiye šni k’éyaš mázaska wóolota waŋží yalá 
oyákihi.

Wičhátakunišni mázaska wóolota waŋží yalá yačhíŋ 
háŋtaŋš, naíŋš wóokiye ečhétkiya takúŋl isáŋm  
slolyáya yačhíŋ háŋtaŋ, lél yá yo/ye:   
www.DisasterAssistance.gov.

